Socialistas del Parlamento de Navarra parlamentu-taldeak ondoko mozioa aurkeztu du: “Nafarroako Gobernua premiatzen da abian jar dezan mendekotasun egoeran dauden pertsonen banakako txartela”.

Nafarroako Parlamentuko Mahaiak, 2006ko ekainaren 5ean egindako bilkuran, erabaki zuen aurkeztutako mozioa tramitera onartzea, Nafarroako Parlamentuko Aldizkari Ofizialean argitara dadin agintzea eta haren eztabaida eta bozketa Osoko Bilkuran egitea. Erregelamenduko 193. artikuluan ezarritakoarekin bat, parlamentu-taldeek eta foru parlamentariek zuzenketak aurkeztu ahalko dituzte, eztabaidari ekiteko bilkura-egunaren aurrekoaren eguerdiko hamabiak baino lehen.

MOZIOAREN TESTUA

Socialistas del Parlamento de Navarra parlamentu-taldeak, Legebiltzarreko Erregelamenduan xedatuaren babesean, ondoko mozioa aurkeztu du, Osoko Bilkuran eztabaidatu eta onesteko.

Zioen azalpena:

Minusbaliotasun mailaren frogatzea errazteko beharra dela eta, komenigarria da mendekotasun egoeran dauden pertsonentzako banakako txartel bat egotea, administrazio publikoetan nahiz zerbitzu publikoetan erabiltzeko eta era guztietako entitate pribatuekin ere erabiltzeko.

Hori guztia dela-eta, Socialistas del Parlamento de Navarra parlamentu-taldeak ondoko mozioa aurkeztu du, Osoko Bilkuran eztabaidatu eta onets dadin:

Erabaki proposamena:

Nafarroako Parlamentuak Nafarroako Gobernua premiatzen du mendekotasun egoeran dauden pertsonentzako banakako txartela abian jar dezan, beren minusbaliotasun egoera edo gradua frogatu ahal izan dezaten.

